
ლანჩხუთის	მუნიციპალიტეტის	საკრებულოს	სხდომის

ოქმი	N3.

ქ.	ლანჩხუთი

27.	03.	2025	წელი

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	ბესიკ	ტაბიძე,	საკრებულოს	თავმჯდომარის	მოადგილე	ვერიკო	კვირკველია,
საკრებულოს	 იურიდიულ	 საკითხთა	 და	 ეთიკის	 კომისიის	 თავმჯდომარე	 გიორგი	 ხელაძე,
საკრებულოს	 საფინანსო-საბიუჯეტო	 კომისიის	 თავმჯდომარე	 ალექსანდრე	 მახათაძე,
საკრებულოს	 სივრცით-ტერიტორიული	 დაგეგმარებისა	 და	 ინფრასტრუქტურის	 კომისიის
თავმჯდომარე	 გიორგი	 იმნაიშვილი,	 საკრებულოს	 ფრაქცია	 ,,ქართული	 ოცნება-
დემოკრატიული	 საქართველოს“	 თავმჯდომარე	 ია	 მოქია,	 საკრებულოს	 წევრები
(სარეგისტრაციო	 ფურცელი	 თან	 ერთვის),	 საკრებულოს	 აპარატის	 პირველადი
სტრუქტურული	 ერთეულის	 ხელმძღვანელი	 (აპარატის	 უფროსი)	 ნინო	 ძიძიგური,
საკრებულოს	აპარატის	მეორე	რანგის	მეორადი	სტრუქტურული	ერთეულის	ხელმძღვანელი
ნანა	 ბზეკალავა,	 საკრებულოს	 აპარატის	 მესამე	 რანგის	 პირველი	 კატეგორიის	 უფროსი
სპეციალისტი	მარიამ	კუპრაძე,	საკრებულოს	აპარატის	მესამე	რანგის	პირველი	კატეგორიის
უფროსი	 სპეციალისტი	 იურიდიულ	 საკითხებში	 რუსუდან	 გვარჯალაძე,	 საკრებულოს
აპარატის	 მესამე	რანგის	 პირველი	 კატეგორიის	 უფროსი	 სპეციალისტი	 საზოგადოებასთან
ურთიერთობის	საკითხებში	ლაშა	სარჯველაძე.

მოწვეული	სტუმრები:	მერიის	 ინფრასტრუქტურის,	 სივრცითი	 მოწყობისა	 და	 ეკონომიკის
სამსახურის,	 ეკონომიკისა	 და	 საინვესტიციო	 პროექტების	 განყოფილების	 უფროსი	 მაია
აფხაზავა,	 მერიის	 ადმინისტრაციული	 და	 სამართლებრივი	 უზრუნველყოფის	 სამსახურის
უფროსი	 შოთა	 ჩაგუნავა,	 მერიის	 ქონების	 მართვისა	 და	 სოფლის	 მეურნეობის	 სამსახურის
ქონების	მართვისა	და	სოფლის	მეურნეობის	განყოფილების	უფროსი	ვარდენ	კვაჭაძე.

საკრებულოს	 თავმჯდომარემ,	 ბესიკ	 ტაბიძემ	 მადლობა	 გადაუხადა	 მთავრობის
ადმინისტრაციას,	ლანჩხუთისა	და	 ჩოხატაურის	 მაჟორიტარ	დეპუტატს	 ვასილ	 ჩიგოგიძეს,
გურიის	 გუბერნიას	 და	 გუბერნატორს,	 ლანჩხუთის	 მუნიციპალიტეტის	 მერს	 და
ადმინისტრაციული	ერთეულის	წარმომადგენლებს,	ასევე	საკრებულოს	წევრებს	სტიქიით
გამოწვეული	პრობლემების	მოსაგვარებლად	გაწეული	დახმარებისთვის.

საკრებულოს	 თავმჯდომარემ,	 ბესიკ	 ტაბიძემ	 აღნიშნა,	 რომ	 ბიუროს	 მიერ	 საკრებულოს
სხდომის	დღის	წესრიგის	განსაზღვრის	შემდეგ,	 მერის	 მომართვის	 საფუძველზე,	 ამოღებული
იქნა	 ერთი	 საკითხი,	 ასევე	 მერიიდან	 შემოვიდა	 ერთი	 საკითხი	 და	 მიმართა	 საკრებულოს
წევრებს,	რომ	აღნიშნული	საკითხი	დამატებოდა	დღის	წესრიგის	პროექტს.



კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგის	პროექტი:

1.	„ლანჩხუთის	მუნიციპალიტეტის	მერიის	თანამდებობის	პირთა	და	სხვა	მოსამსახურეთა
საშტატო	 ნუსხისა	 და	 თანამდებობრივი	 სარგოს	 ოდენობების	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2017	 წლის	 25	 დეკემბრის	 N38
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	დადგენილების	დამტკიცების	თაობაზე.

/მომხსენებელი	შოთა	ჩაგუნავა/

2.	 „ლანჩხუთის	 მუნიციპალიტეტის	 ადმინისტრაციულ	 საზღვრებში	 ეკონომიკის
რეგულირებად	სფეროებად	განსაზღვრული	რეგულარული	სამგზავრო	გადაყვანის	M2	და
M3	 კატეგორიების	 ავტოსატრანსპორტო	 საშუალებების	 მარშრუტებზე	 მგზავრობის
ტარიფებისა	 და	 შეღავათების	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	2024	წლის	25	ივნისის	N9	დადგენილებაში	ცვლილების	შეტანის	თაობაზე“
ლანჩხუთის	მუნიციპალიტეტის	საკრებულოს	დადგენილების	დამტკიცების	თაობაზე.

/მომხსენებელი	შოთა	ჩაგუნავა/

3.	 „ლანჩხუთის	 მუნიციპალიტეტის	 ადმინისტრაციულ	 საზღვრებში	 ეკონომიკის
რეგულირებად	 სფეროებად	 განსაზღვრული	 რეგულარული	 სამგზავრო	 გადაყვანის
განმახორციელებელი	 M2	 და	 M3	 კატეგორიების	 ავტოსატრანსპორტო	 საშუალებებით
უბილეთო	 მგზავრობისათვის	 ელექტრონული	 საჯარიმო	 ქვითრის	 ფორმის,	 მისი
შინაარსის,	 შედგენის,	 გამოყენების,	 შენახვის,	 ჩაბარების,	 აღრიცხვა-ანგარიშგებისა	 და
გასაჩივრების	წესის	დამტკიცების	შესახებ“	ლანჩხუთის	მუნიციპალიტეტის	საკრებულოს
დადგენილების	დამტკიცების	თაობაზე.

/მომხსენებელი	შოთა	ჩაგუნავა/

4.	 შპს	 „ლანჩხუთის	 სატრანსპორტო	 კომპანიის“	 დაფუძნებაზე	 მერისთვის	 თანხმობის
მიცემის	 შესახებ“	 ლანჩხუთის	 მუნიციპალიტეტის	 საკრებულოს	 განკარგულების
დამტკიცების	თაობაზე.

/მომხსენებელი	შოთა	ჩაგუნავა/

5.	 ,,ადგილობრივი	 (ქონების)	 გადასახადის	 შემოღებისა	და	 მისი	 განაკვეთების	 შესახებ”
ლანჩხუთის	მუნიციპალიტეტის	საკრებულოს	დადგენილების	დამტკიცების	თაობაზე.

/მომხსენებელი	მაია	აფხაზავა/

6.	„ლანჩხუთის	მუნიციპალიტეტის	ტერიტორიაზე	არსებული	სახელმწიფო	და	ლანჩხუთის
მუნიციპალიტეტის	 საკუთრებაში	 არსებული	 არასასოფლო-სამეურნეო	 დანიშნულების
მიწის	 ნორმატიული	 ფასის	 დადგენის	 შესახებ“	 ლანჩხუთის	 მუნიციპალიტეტის
საკრებულოს	დადგენილების	დამტკიცების	თაობაზე.

/მომხსენებელი	ვარდენ	კვაჭაძე

7.	 „ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების
სარგებლობის	უფლებით	მიმღები	პირების,	ხელშეკრულებით	ნაკისრი	ვალდებულებების
დარღვევისათვის	 დაკისრებული	 პირგასამტეხლოსგან	 გათავისუფლებაზე	 მერისათვის
თანხმობის	 მიცემის	 შესახებ”	 ლანჩხუთის	 მუნიციპალიტეტის	 საკრებულოს
განკარგულების	დამტკიცების	თაობაზე.

/მომხსენებელი	ვარდენ	კვაჭაძე/

8.	 „ლანჩხუთის	 მუნიციპალიტეტის	 ტერიტორიაზე	 მონუმენტური	 სახვითი	 ხელოვნების
ძეგლის(ქანდაკების),	 ობელისკის,	 მემორიალური	 დაფისა	 და	 სხვა	 მემორიალური
ობიექტის	 განთავსების	 წესის	 დამტკიცების	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების
შესახებ“	 ლანჩხუთის	 მუნიციპალიტეტის	 საკრებულოს	 განკარგულების	 დამტკიცების
თაობაზე.



/მომხსენებელი	გიორგი	ხელაძე/

9.	სხვადასხვა	საკითხები.

დღის	 წესრიგის	 პროექტთან	დაკავშირებით	 საკრებულოს	 წევრების	 მიერ	 შენიშვნები	 არ
გამოთქმულა.

საკრებულოს	თავმჯდომარემ	ბესიკ	ტაბიძემ	კენჭი	უყარა	დღის	წესრიგის	პროექტს:

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

დღის	წესრიგის	პირველი	საკითხი:	 „ლანჩხუთის	 მუნიციპალიტეტის	 მერიის	 თანამდებობის
პირთა	 და	 სხვა	 მოსამსახურეთა	 საშტატო	 ნუსხისა	 და	 თანამდებობრივი	 სარგოს	 ოდენობების
დამტკიცების	შესახებ“	ლანჩხუთის	მუნიციპალიტეტის	საკრებულოს	2017	წლის	25	დეკემბრის
N38	 დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 პროექტი	 სხდომას	 წარუდგინა	 მერიის	 ადმინისტრაციული	 და
სამართლებრივი	უზრუნველყოფის	სამსახურის	უფროსმა	შოთა	ჩაგუნავამ.	მან	განმარტა,	რომ
საქართველოს	 მთავრობის	 ადმინისტრაციის	 იურიდიული	 დეპარტამენტის	 მუნიციპალიტეტის
საკრებულოს	 საქმიანობის	 სამართლებრივი	 ზედამხედველობის	 სამმართველოს	 მიერ
განხორციელდა	 „ლანჩხუთის	 მუნიციპალიტეტის	 საკრებულოს	 პოლიტიკურ	 თანამდებობის
პირთა	და	აპარატის	მოსამსახურეთა	საშტატო	ნუსხისა	და	თანამდებობრივი	სარგოს	ოდენობების
დამტკიცების	შესახებ“	ლანჩხუთის	მუნიციპალიტეტის	საკრებულოს	2018	წლის	18	იანვრის	№5
დადგენილებაში	 ცვლილების	 შეტანის	 თაობაზე“	 და	 „ლანჩხუთის	 მუნიციპალიტეტის	 მერიის
თანამდებობის	პირთა	და	სხვა	 მოსამსახურეთა	 საშტატო	 ნუსხისა	და	თანამდებობრივი	 სარგოს
ოდენობების	დამტკიცების	შესახებ“	ლანჩხუთის	მუნიციპალიტეტის	საკრებულოს	2017	წლის	25
დეკემბრის	№38	დადგენილებაში	ცვლილების	შეტანის	თაობაზე“	ლანჩხუთის	მუნიციპალიტეტის
საკრებულოს	 2024	 წლის	 24	 დეკემბრის	 №17	 და	 №19	 დადგენილებების	 სამართლებრივი
ექსპერტიზა,	რა	დროსაც	გამოვლინდა	შემდეგი	 ხარვეზი:	 განსახილველი	და	დადგენილებებით
განსაზღვრული	 ლანჩხუთის	 №17	 №19	 მუნიციპალიტეტის	 მერიისა	 და	 საკრებულოს	 საჯარო
მოსამსახურეთა	 თანამდებობრივი	 სარგოები	 არ	 შეესაბამება	 საქართველოს	 მოქმედ
კანონმდებლობას.	 კერძოდ,	 „საჯარო	 დაწესებულებაში	 შრომის	 ანაზღაურების	 შესახებ“
საქართველოს	კანონის	მე-8	მუხლის	მე-2	პუნქტის	მიხედვით,	მუნიციპალიტეტების	ბიუჯეტების
დაფინანსებაზე	 მყოფი	 ან/და	 მათ	 მიერ	 დაფუძნებული/მათი	 კონტროლისადმი
დაქვემდებარებული	 საჯარო	 დაწესებულებების	 მოხელეთა	 თანამდებობებისათვის
თანამდებობრივი	 სარგოები	 დგინდება	 თანამდებობის/პოზიციის	 ფუნქციური	 დატვირთვის
გათვალისწინებით,	საბაზო	თანამდებობრივი	 სარგოს	 ამ	 კანონის	№2	დანართის	№2	 ცხრილით
განსაზღვრულ	 შესაბამის	 კოეფიციენტზე	 ნამრავლით,	 რაც	 აისახება	 საჯარო	 დაწესებულების
საშტატო	ნუსხაში.	საბაზო	თანამდებობრივი	სარგო	კი	განისაზღვრება	„საქართველოს	2025	წლის
სახელმწიფო	 ბიუჯეტის	 შესახებ“	 საქართველოს	 კანონის	 24-ე	 მუხლის	 მე-2	 პუნქტის
შესაბამისად,	 რომლის	 თანახმადაც	 2025	 წლიდან	 დასაქმებულის	 საბაზო	 თანამდებობრივი
სარგო	შეადგენს	1	460	ლარს.	ამდენად,	ლანჩხუთის	მუნიციპალიტეტის	მერიისა	და	საკრებულოს
საჯარო	მოსამსახურეთა	2025	წლის	1	იანვრიდან	ასამოქმედებელი	თანამდებობრივი	სარგოები
ექვემდებარება	მართებულად	კორექტირებას.

საკრებულოს	 წევრების	 მიერ	დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	დადგენილება	N	7	(27.03.2025).

დღის	 წესრიგის	 მეორე	 საკითხი:	 „ლანჩხუთის	 მუნიციპალიტეტის	 ადმინისტრაციულ
საზღვრებში	ეკონომიკის	რეგულირებად	სფეროებად	განსაზღვრული	რეგულარული	სამგზავრო
გადაყვანის	 M2	 და	 M3	 კატეგორიების	 ავტოსატრანსპორტო	 საშუალებების	 მარშრუტებზე
მგზავრობის	 ტარიფებისა	 და	 შეღავათების	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2024	 წლის	 25	 ივნისის	 N9	 დადგენილებაში	 ცვლილების



შეტანის	 თაობაზე“	 ლანჩხუთის	 მუნიციპალიტეტის	 საკრებულოს	 დადგენილების	 პროექტი
სხდომას	 წარუდგინა	 მერიის	 ადმინისტრაციული	 და	 სამართლებრივი	 უზრუნველყოფის
სამსახურის	 უფროსმა	 შოთა	ჩაგუნავამ.	 მან	 განმარტა,	 რომ	 პროექტის	 მიხედვით	 ცვლილება
შედის	დადგენილების	მე-4	მუხლის	მე-7	პუნქტში	და	მუნიციპალიტეტის	საზღვრებში	არსებული
ზოგადსაგანმანათლებლო	 დაწესებულების	 17	 წლამდე	 ასაკის	 მოსწავლეებს,	 შეღავათიანი
მგზავრობის	ბარათის	მისაღებად	შესაბამისი	სტატუსის	დამადასტურებელ	დოკუმენტთან	ერთად
აღარ	ექნებათ	პირადობის	დამადასტურებელი	დოკუმენტის	წარდგენის	ვალდებულება.

საკრებულოს	 წევრების	 მიერ	დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	დადგენილება	N	8	(27.03.2025).

დღის	 წესრიგის	 მესამე	 საკითხი:	 „ლანჩხუთის	 მუნიციპალიტეტის	 ადმინისტრაციულ
საზღვრებში	ეკონომიკის	რეგულირებად	სფეროებად	განსაზღვრული	რეგულარული	 სამგზავრო
გადაყვანის	განმახორციელებელი	M2	და	M3	კატეგორიების	ავტოსატრანსპორტო	საშუალებებით
უბილეთო	 მგზავრობისათვის	 ელექტრონული	 საჯარიმო	 ქვითრის	 ფორმის,	 მისი	 შინაარსის,
შედგენის,	გამოყენების,	შენახვის,	ჩაბარების,	აღრიცხვა-ანგარიშგებისა	და	გასაჩივრების	წესის
დამტკიცების	 შესახებ“	ლანჩხუთის	 მუნიციპალიტეტის	 საკრებულოს	 დადგენილების	 პროექტი
სხდომას	 წარუდგინა	 მერიის	 ადმინისტრაციული	 და	 სამართლებრივი	 უზრუნველყოფის
სამსახურის	 უფროსმა	 შოთა	 ჩაგუნავამ.	 მან	 განმარტა,	 რომ	 საქართველოს	 კანონის„
საქართველოს	 ადმინისტრაციულ	 სამართალდარღვევათა	 კოდექსის“	 130-ე	 მუხლის	 მე-4
ნაწილის	 „ა“	 ქვეპუნქტის	 შესაბამისად,	 მგზავრების	 უბილეთო	 მგზავრობა,	 აგრეთვე	 ათიდან
თექვსმეტი	წლის	ასაკამდე	ბავშვების	უბილეთოდ	წაყვანა	გამოიწვევს	პირის	დაჯარიმებას,	რის
თაობაზეც	 დგება	 ელექტრონული	 საჯარიმო	 ქვითარი.	 მგზავრი,	 ვალდებულია	 ამ	 ქვეპუნქტით
გათვალისწინებული	 ავტოსატრანსპორტო	 საშუალებით	 მგზავრობისას,	 მგზავრობის
დაწყებისთანავე	 შეიძინოს	 ბილეთი	 ან	 ელექტრონული	 გადახდის	 საშუალებით(მათ	 შორის,
თავისი	 კუთვნილი	 პერსონიფიცირებული,	 უფასო	 ან	 /	 და	 შეღავათიანი	 მგზავრობისთვის
განკუთვნილი	 სამგზავრო	 პლასტიკური	 ბარათით	 ან	 ელექტრონული	 გადახდის	 საშუალებით)
გადაიხადოს	 მგზავრობის	 ტარიფით	 განსაზღვრული	 თანხა.	 წინააღმდეგ	 შემთხვევაში,	 იგი
უბილეთო	 მგზავრად	 მიიჩნევა.	 საქართველოს	 კანონმდებლობით	 განსაზღვრული
ვალდებულებების	აღსრულების	მიზნით,	მიზანშეწონილია	მიღებულ	იქნას	მუნიციპალიტეტის
წარმომადგენლობითი	ორგანოს	მიერ	შესაბამისი	ნორმატიული	აქტი.

საკრებულოს	 წევრების	 მიერ	დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	18	წევრი.

მომხრე	საკრებულოს	18	წევრი,	წინააღმდეგი	არც	ერთი.

მიღებულ	იქნა	დადგენილება	N	9	(27.03.2025).

დღის	წესრიგის	მეოთხე	საკითხი:	შპს	„ლანჩხუთის	სატრანსპორტო	კომპანიის“	დაფუძნებაზე
მერისთვის	 თანხმობის	 მიცემის	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	პროექტი	სხდომას	წარუდგინა	მერიის	ადმინისტრაციული	და	სამართლებრივი
უზრუნველყოფის	 სამსახურის	 უფროსმა	 შოთა	 ჩაგუნავამ.	 მან	 განმარტა,	 რომ	 ამ	 პროფილის
შეზღუდული	 პასუხისმგებლობის	 საზოგადოების	 ფორმით	 ჩამოყალიბების	 ძირითადი	 მიზანია
მუნიციპალურ	 საკუთრებაში	 არსებული	 შიდა	 სამგზავრო	 ტრანსპორტის	 ერთი	 სამეწარმეო
იურიდიული	 პირის	 მმართველობაში	 გაერთიანება.	 იურიდიული	 პირის	 მიზნებად
განსაზღვრულია	შემდეგი	ამოცანები:

ა)	 რეგულირებად	 ეკონომიკურ	 სფეროში	 (M3	 კატეგორიის	 ავტობუსებით)	 ლანჩხუთის



მუნიციპალიტეტის	ადმინისტრაციულ	საზღვრებში	რეგულარული	სამგზავრო	გადაყვანა.

ბ)სათანადო	 ნებართვის	 საფუძველზე,	 ლანჩხუთის	 მუნიციპალიტეტის
წარმომადგენლობითი	 ორგანოს	 მიერ	 დადგენილი	 მარშრუტით	 ლანჩხუთის
მუნიციპალიტეტის	ადმინისტრაციულ	საზღვრებში	რეგულარული	სამგზავრო	გადაყვანის
განხორციელება.

გ)	მგზავრთა	უსაფრთხო	მომსახურების	უზრუნველყოფა.

დ)	მგზავრთა	ნაკადების	ოპერატიული	მართვა,	ორგანიზება,	აღრიცხვა	და	კონტროლი.

ე)	 მგზავრთა	 ნაკადების	 პროგნოზების	 შედგენა	და	 აღნიშნულზე	დაყრდნობით	მგზავრთა
გადაყვანის	 გრაფიკის	 შემუშავება,	 მისი	 შემდგომი	 შესრულება	 და	 შესრულების
კონტროლი.

ვ)	მგზავრობის	საფასურის	მოკრება,	მგზავრობის	საფასურის	გადახდის	სისტემის	მოწყობა,
მათ	 შორის,	 შეღავათიანი	 მგზავრობის	 ტარიფით	 მოსარგებლეთათვის	 აღნიშნულის
უზრუნველყოფა	ლანჩხუთის	მუნიციპალიტეტის	მიერ	დადგენილი	წესის	შესაბამისად.

ზ)	 სამარშრუტო	 სქემის	 დახვეწასა	 და	 განვითარებაზე,	 მუნიციპალიტეტის	 ტერიტორიაზე
ქუჩებზე,	 მოედნებზე,	 მაგისტრალებზე,	 სატრანსპორტო	 საშუალებებისა	 და	 ქვეითად
მოსიარულეთა	მოძრაობის	ორგანიზაციის	გასაუმჯობესებელი	ღონისძიებათა	შემუშავება
და	დამფუძნებლისთვის	შესაბამისი	წინადადების	მომზადება;

თ)	 სხვა	 საქმიანობა,	 რომელიც	 არ	 ეწინააღმდეგება	 მოქმედ	 კანონმდებლობასა	 და
ცენტრის	 საქმიანობის	 მიზნებს.	 მან	 განმარტა	 რომ,	 აღნიშნული	 ფუნქციები,	 დროებით
დაკისრებული	 ჰქონდა	 ა(ა)იპ	 ლანჩხუთის	 მუნიციპალიტეტის	 კეთილმოწყობისა	 და
მომსახურების	 ცენტრს,	 მაგრამ	 მას	 შემდეგ	 რაც	 მუნიციპალიტეტმა	 შეიძინა	 სამგზავრო
ავტობუსები,	მართებულია	ზემოთ	დასახელებული	ფუნქციების	განხორციელების	მიზნით
იურიდიული	 პირი	 შეიქმნას	 შეზღუდული	 პასუხისმგებლობის	 საზოგადოების
სამართლებრივი	 ფორმით,	 რაც	 სრულ	 შესაბამისობაშია	 მოქმედ	 კანონმდებლობასთან.
შესაბამისად,	 საკრებულოს	 თანხმობის	 შემთხვევაში	 შესაბამისი	 ცვლილება
განხორციელდება	ა(ა)იპ	ლანჩხუთის	მუნიციპალიტეტის

კეთილმოწყობისა	და	მომსახურების	ცენტრის	წესდებაშიც.

იურიდიული	 პირის	 საქმიანობისათვის	 ფინანსური	 რესურსები	 გათვალისწინებულია
მუნიციპალიტეტის	 2025	 წლის	 ბიუჯეტის	 პროექტში.	 საკრებულოს	 თანხმობის
შემთხვევაში	 სადამფუძნებლო	 დოკუმენტაციის	 სარეგისტრაციოდ	 წარდგენა	 დაგეგმილი
გვაქვს	 2025	 წლის	 1	 აპრილიდან.	 თქვენთვის	 ცნობილია	 ასევე	 რომ	 საკრებულოს	 მიერ
დამტკიცებულია	 „ლანჩხუთის	 მუნიციპალიტეტის	 ადმინისტრაციულ	 საზღვრებში
ეკონომიკის	 რეგულირებად	 სფეროებად	 განსაზღვრული	 რეგულარული	 სამგზავრო
გადაყვანის	M2	 და	M3	 კატეგორიების	 ავტოსატრანსპორტო	 საშუალებების	 მარშრუტებზე
მგზავრობის	 ტარიფებისა	 და	 შეღავათების	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2024	 წლის	 25	 ივნისის	 N	 9	 დადგენილება,	 რომელიც
შეეხება	 ა(ა)იპ	 ლანჩხუთის	 მუნიციპალიტეტის	 კეთილმოწყობისა	 და	 მომსახურების
ცენტრს	 და	 ახალი	 იურიდიული	 პირის	 დაფუძნების	 შემთხვევაში,	 აღნიშნული
დადგენილებაც	 საჭიროებს	 ცვლილებას.	 აღნიშნულიდან	 გამომდინარე,	 მათ	 მიერ
ინიციირებული	 „ლანჩხუთის	 მუნიციპალიტეტის	 ადმინისტრაციულ	 საზღვრებში
ეკონომიკის	 რეგულირებად	 სფეროებად	 განსაზღვრული	 რეგულარული	 სამგზავრო
გადაყვანის	M2	 და	M3	 კატეგორიების	 ავტოსატრანსპორტო	 საშუალებების	 მარშრუტებზე
მგზავრობის	 ტარიფებისა	 და	 შეღავათების	 დამტკიცების	 შესახებ“	 ლანჩხუთის
მუნიციპალიტეტის	საკრებულოს	2024	წლის	25	ივნისის	N9	დადგენილებაში	ცვლილების
შეტანის	შესახებ“	ლანჩხუთის	მუნიციპალიტეტის	საკრებულოს	დადგენილების	პროექტი,
რომელიც	 შეტანილია	 საკრებულოს	 ბიუროს	 18	 მარტის	 სხდომის	 დღის	 წესრიგის
პროექტში,	დაკორექტირდა	და	წარმოდგენილია	ახალი	რედაქციით.	ასევე	დაკორექტირდა
მათ	მიერ	ინიციირებული	„ლანჩხუთის	მუნიციპალიტეტის	ადმინისტრაციულ	საზღვრებში
ეკონომიკის	 რეგულირებად	 სფეროებად	 განსაზღვრული	 რეგულარული	 სამგზავრო
გადაყვანის	 განმახორციელებელი	 M2	 და	 M3	 კატეგორიების	 ავტოსატრანსპორტო
საშუალებებით	 უბილეთო	 მგზავრობისათვის	 ელექტრონული	 საჯარიმო	 ქვითრის
ფორმის,	 მისი	 შინაარსის,	 შედგენის,	 გამოყენების,	 შენახვის,	 ჩაბარების,	 აღრიცხვა-



ანგარიშგებისა	 და	 გასაჩივრების	 წესის	 დამტკიცების	 შესახებ“	 ლანჩხუთის
მუნიციპალიტეტის	საკრებულოს	დადგენილების	პროექტი	და	ის	 შესაბამისობაშია	 ახალი
იურიდიული	პირის	ფუნქციებთან.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	განკარგულება	N	13	(27.03.2025).

დღის	 წესრიგის	 მეხუთე	 საკითხი:	 ,,ადგილობრივი	 (ქონების)	 გადასახადის	 შემოღებისა	 და
მისი	 განაკვეთების	 შესახებ”	 ლანჩხუთის	 მუნიციპალიტეტის	 საკრებულოს	 დადგენილების
პროექტი	 სხდომას	 გააცნო	 მერიის	 ინფრასტრუქტურის,	 სივრცითი	 მოწყობისა	 და	 ეკონომიკის
სამსახურის,	 ეკონომიკისა	 და	 საინვესტიციო	 პროექტების	 განყოფილების	 უფროსმა	 მაია
აფხაზავამ.	მან	განმარტა,	რომ	საქართველოს	საგადასახადო	კოდექსის	მე-7	მუხლის	პირველი
ნაწილის	 შესაბამისად,	 ადგილობრივი	 თვითმმართველობის	 წარმომადგენლობითი	 ორგანო
უფლებამოსილია	 შემოიღოს	 ამ	 კოდექსით	 დაწესებული	 ადგილობრივი	 გადასახადი
ადგილობრივი	თვითმმართველი	ერთეულის	მთელ	ტერიტორიაზე	ერთიანი	განაკვეთის	სახით
ან/და	 ამ	 ერთეულის	 ტერიტორიაზე	 ცალკეული	 დარგების	 ან/და	 საქმიანობის	 სახეების
მიხედვით,	 ამავე	 კოდექსით	 დადგენილი	 ზღვრული	 განაკვეთის	 ფარგლებში.	 ამავე	 კოდექსის
204-ე	მუხლის	მე-4	ნაწილის	შესაბამისად	მიწაზე	საგადასახადო	ვალდებულება	განისაზღვრება
საგადასახადო	 წლის	 1	 აპრილისათვის	 მოქმედი	 განაკვეთებით.	 ზემოაღნიშნულის
გათვალისწინებით	 მიზანშეწონილია	 საკრებულომ	 ყოველწლიურად	განსაზღვროს	ლანჩხუთის
მუნიციპალიტეტის	 ტერიტორიაზე	 ქონების	 გადასახადის	 განაკვეთი.	 აღნიშნულიდან
გამომდინარე,	 მერიის	 სამართლებრივი	 უზრუნველყოფის	 განყოფილების	 მიერ	 მომზადდა
შესაბამისი	 ნორმატიული	 აქტის	 პროექტი.	 ამასთანავე,	 ამავე	 დადგენილების
ამოქმედებისთანავე	 ძალადაკარგულად	 გამოცხადდეს	 ,,ადგილობრივი	 (ქონების)	 გადასახადის
შემოღებისა	და	მისი	განაკვეთების	შესახებ“	ლანჩხუთის	მუნიციპალიტეტის	საკრებულოს	2024
წლის	26	მარტის	N4	დადგენილება.	ვინაიდან	ნორმატიული	აქტის	მისაღებად	საკრებულომ	უნდა
დაიწყოს	ადმინისტრაციული	წარმოება,	სამსახურის	მიერ	მომზადდა	შესაბამისი	განკარგულების
პროექტიც.	პროექტის	მიღება	გამოიწვევს	ადგილობრივი	ბიუჯეტის	შემოსავლების	ზრდას	და	არ
გამოიწვევს	 ადგილობრივი	 ბიუჯეტის	 ხარჯების	 ზრდას,	 ასევე	 ადგილობრივი	 ბიუჯეტის
ხარჯვითი	ნაწილის	ცვლილებას.

საკრებულოს	 წევრების	 მიერ	დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	დადგენილება	N	10	(27.03.2025).

დღის	 წესრიგის	 მეექვსე	 საკითხი:	 „ლანჩხუთის	 მუნიციპალიტეტის	 ტერიტორიაზე
არსებული	 სახელმწიფო	 და	 ლანჩხუთის	 მუნიციპალიტეტის	 საკუთრებაში	 არსებული
არასასოფლო-სამეურნეო	დანიშნულების	 მიწის	 ნორმატიული	ფასის	დადგენის	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	პროექტი	 სხდომას	 გააცნო
მერიის	 ქონების	 მართვისა	და	 სოფლის	 მეურნეობის	 სამსახურის	 ქონების	 მართვისა	და
სოფლის	 მეურნეობის	 განყოფილების	 უფროსმა	 ვარდენ	 კვაჭაძემ.	 მისი	 განმარტებით,
„სახელმწიფო	და	 ადგილობრივი	თვითმმართველი	 ერთეულის	 საკუთრებაში	 არსებული
არასასოფლო–სამეურნეო	დანიშნულების	მიწის	ნორმატიული	ფასის	განსაზღვრის	წესის
დამტკიცების	 შესახებ“	 საქართველოს	 პრეზიდენტის	 2013	 წლის	 10	 ოქტომბრის	 N784
ბრძანებულების	 პირველი	 მუხლის	 მე–2	 პუნქტის	 შესაბამისად,	 მიწის	 ნორმატიულ	ფასს
საბაზრო	ღირებულების	გათვალისწინებით	წელიწადში	ერთხელ,	არა	უგვიანეს	ყოველი



წლის	 თებერვლისა,	 ადგენენ	 შესაბამისი	 ადგილობრივი	 თვითმმართველი	 ერთეულის
წარმომადგენლობითი	 ორგანოები	 –	 საკრებულოები.	 საქართველოს	 ორგანული	 კანონის
„ადგილობრივი	 თვითმმართველობის	 კოდექსი“	 24–ე	 ნაწილის„ე“	 პუნქტის„	 ე.	 გ“
ქვეპუნქტის	 შესაბამისად	 კი	 საკრებულოს	 უფლებამოსილებას	 მიეკუთვნება
საქართველოს	 მთავრობის	 მიერ	 დადგენილი	 წესით	 მუნიციპალიტეტის	 საკუთრებაში
არსებული	 მიწის	 ნორმატიული	 ფასის	 დადგენა.	 აღნიშნულიდან	 გამომდინარე,	 მერიის
ადმინისტრაციული	და	 სამართლებრივი	 უზრუნველყოფის	 სამსახურის,	 სამართლებრივი
უზრუნველყოფის	 განყოფილების	 მიერ	 მომზადდა	 ზემოაღნიშნული	 სამართლებრივი
აქტების	 პროექტები.	 ამასთანავე,	 ამავე	 დადგენილებითვე	 ძალადაკარგულად	 უნდა
გამოცხადდეს	„ლანჩხუთის

მუნიციპალიტეტის	 ტერიტორიაზე	 არსებული	 სახელმწიფო	 და	 ლანჩხუთის
მუნიციპალიტეტის	 საკუთრებაში	 არსებული	 არასასოფლო–სამეურნეო	 დანიშნულების
მიწის	 ნორმატიული	 ფასის	 დადგენის	 შესახებ“	 ლანჩხუთის	 მუნიციპალიტეტის
საკრებულოს	 2024	 წლის	 27	 თებერვლის	 №3	 დადგენილება.	 ყოველივე
ზემოაღნიშნულიდან	 გამომდინარე,	 ვინაიდან	 ნორმატიული	 აქტის	 მისაღებად
საკრებულომ	 უნდა	 დაიწყოს	 ადმინისტრაციული	 წარმოება,	 სამართლებრივი
უზრუნველყოფის	 განყოფილების	 მიერ	 მომზადდა	 როგორც	 დასახელებული
დადგენილების	 მისაღებად	 ადმინისტრაციული	 წარმოების	 დაწყების	 თაობაზე
განკარგულების	 პროექტი,	 ისე	 შესაბამისი	 დადგენილების	 პროექტი,	 რომლის	 მიღება
გამოიწვევს	 ადგილობრივი	 ბიუჯეტის	 შემოსავლების	 ზრდას,	 არ	 გამოიწვევს
ადგილობრივი	ბიუჯეტის	ხარჯების	ზრდას	და	ხარჯვითი	ნაწილის	ცვლილებას.

საკრებულოს	 წევრების	 მიერ	დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	დადგენილება	N	11	(27.03.2025).

დღის	 წესრიგის	 მეშვიდე	 საკითხი:	 „ლანჩხუთის	 მუნიციპალიტეტის	 საკუთრებაში
არსებული	 უძრავი	 ქონების	 სარგებლობის	 უფლებით	 მიმღები	 პირების,
ხელშეკრულებით	 ნაკისრი	 ვალდებულებების	 დარღვევისათვის	 დაკისრებული
პირგასამტეხლოსგან	 გათავისუფლებაზე	 მერისათვის	 თანხმობის	 მიცემის	 შესახებ”
ლანჩხუთის	მუნიციპალიტეტის	 საკრებულოს	 განკარგულების	 პროექტი	 სხდომას	 გააცნო
მერიის	 ქონების	 მართვისა	და	 სოფლის	 მეურნეობის	 სამსახურის	 ქონების	 მართვისა	და
სოფლის	 მეურნეობის	 განყოფილების	 უფროსმა	 ვარდენ	 კვაჭაძემ.	 მისი	 განმარტებით,
მუნიციპალიტეტში	 2025	 წლის	 20	 თებერვლიდან	 ინტენსიური	 თოვის	 (დიდთოვლობის)
გამო	 მუნიციპალიტეტის	 ქონებით	 მოსარგებლეების	 ნაწილმა	 ვერ	 შეძლეს	 დროულად
გადაეხადათ	 ხელშეკრულებით	 ნაკისრი	 (ქონების	 სარგებლობის)	 გადასახადი.
საქართველოს	 ორგანული	 კანონის	 ადგილობრივი	 თვითმმართველობის	 კოდექსის	 54
მუხლის	 (მუნიციპალიტეტის	 მერი)	 1	 პუნქტის	 დ.ე)	 ქვეპუნქტით,	 მუნიციპალიტეტის
საკრებულოს	 თანხმობით	 მერი	 უფლებამოსილია	 გადაწყვიტოს	 მუნიციპალიტეტის
ქონების	 შემძენის/სარგებლობის	 უფლებით	 მიმღების/მართვის	 უფლებით	 მიმღების
ხელშეკრულებით	 ნაკისრი	 ვალდებულების	 დარღვევისათვის	 დაკისრებული/
დასაკისრებელი	 პირგასამტეხლოსგან	 გათავისუფლების	 საკითხი.	 მერიის	 ქონების
მართვისა	და	სოფლის	მეურნეობის	სამსახურის	მოსაზრებაა	მუნიციპალიტეტის	ქონებით
მოსარგებლეები	 რომლებმაც	 ვერ	 შეძლეს	 დიდთოვლობის	 გამო	 2025	 წლის	 25
თებერვლის	ჩათვლით	გადაეხადა	მიმდინარე	თვის	ქირა,	ციალა	ლომაძე	პ/ნ	26001003806
(ხელშეკრულება	N6	20/01/2025),	ეთერ	ხუტულაიშვილი	პ/ნ	26001011837(	ხელშეკრულება
N	 3	 13/01/2025),	 ნანა	 ურუშაძე-ძიმისტარიშვილი	 პ/ნ	 61001021917	 (ხელშეკრულება	 N4
13/01/2025),	 ნანა	 ურუშაძე-ძიმისტარიშვილი	 პ/ნ	 61001021917	 (	 ხელშეკრულება	 N	 5
13/01/2025),	სალომე	ბოჭორიშვილი	პ/ნ	 26001031170	 (ხელშეკრულება	N	 5	 01/07/2024)	 1
თვით	გათავისუფლდნენ	დაკისრებული/დასაკისრებელი	პირგასამტეხლოსგან.	ყოველივე
ზემოაღნიშნულიდან	გამომდინარე,	გთხოვთ	განიხილოთ	წარმოდგენილი	განკარგულების
პროექტი	 და	 მოგვცეთ	 თანხმობა.	 პროექტის	 მიღება	 არ	 გამოიწვევს	 ადგილობრივი
ბიუჯეტის	შემოსავლებისა	და	ხარჯების	ზრდას.



საკრებულოს	 წევრების	 მიერ	 განკარგულების	 პროექტთან	დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	განკარგულება	N	14	(27.03.2025).

დღის	 წესრიგის	 მერვე	 საკითხი:	 „ლანჩხუთის	 მუნიციპალიტეტის	 ტერიტორიაზე
მონუმენტური	 სახვითი	 ხელოვნების	 ძეგლის	 (ქანდაკების),	 ობელისკის,	 მემორიალური
დაფისა	 და	 სხვა	 მემორიალური	 ობიექტის	 განთავსების	 წესის	 დამტკიცების	 თაობაზე“
ლანჩხუთის	 მუნიციპალიტეტის	 საკრებულოს	 დადგენილების	 მისაღებად
ადმინისტრაციული	 წარმოების	 დაწყების	 შესახებ“	 ლანჩხუთის	 მუნიციპალიტეტის
საკრებულოს	განკარგულების	განკარგულების	პროექტი	სხდომას	წარუდგინა	საკრებულოს
იურიდიულ	 საკითხთა	 და	 ეთიკის	 კომისიის	 თავმჯდომარემ	 გიორგი	 ხელაძემ.	 მან
განმარტა,	 რომ	 მონუმენტური	 სახვითი	 ხელოვნების	 ძეგლის	 (ქანდაკების),	 ობელისკის,
მემორიალური	დაფისა	და	სხვა	მემორიალური	ობიექტის	განთავსების	წესი	(შემდგომში	–
წესი)	 შემუშავებულია	 საქართველოს	 ორგანული	 კანონის	 „ადგილობრივი
თვითმმართველობის	 კოდექსისა“	 და	 „კულტურის	 შესახებ“	 საქართველოს	 კანონის
შესაბამისად.	 წესი	 ვრცელდება	 ლანჩხუთის	 მუნიციპალიტეტის	 ადმინისტრაციულ
საზღვრებში	 არსებულ	 ტერიტორიაზე,	 მონუმენტური	 სახვითი	 ხელოვნების	 ძეგლის
(ქანდაკების),	 ობელისკის,	 მემორიალური	 დაფისა	 და	 სხვა	 მემორიალური	 ობიექტის
განთავსებასთან	 დაკავშირებულ	 საკითხებზე.	 წესის	 მიზანია	 მონუმენტური	 სახვითი
ხელოვნების	 ძეგლის	 (ქანდაკების),	 ობელისკის,	 მემორიალური	 დაფისა	 და	 სხვა
მემორიალური	 ობიექტის	 განთავსების	 საკითხების	 შესაბამისი	 სამართლებრივი
მოწესრიგება.	 მონუმენტური	 სახვითი	 ხელოვნების	 ძეგლი	 (ქანდაკება),	 ობელისკი,
მემორიალური	 დაფა	 და	 სხვა	 მემორიალური	 ობიექტი	 უნდა	 იყოს	 შინაარსობრივად
მიზანშეწონილი,	 გამომდინარეობდეს	 კულტურული	 და	 სახელმწიფოებრივი
ფასეულობებიდან.	 ამავე	დროს,	 პროექტი	 არ	 უნდა	 ეწინააღმდეგებოდეს	 საქართველოს
კონსტიტუციასა	 და	 კანონმდებლობის	 მოთხოვნებს,	 მორალურ	 და	 ზნეობრივ	 ნორმებს,
მიზნად	არ	უნდა	ისახავდეს	დისკრიმინაციასა	და	პიროვნების	შეურაცხყოფას.	ლანჩხუთის
მუნიციპალიტეტის	 ადმინისტრაციულ	 საზღვრებში	 მონუმენტური	 სახვითი	 ხელოვნების
ძეგლის	 (ქანდაკების)	 განთავსების	 თაობაზე	 გადაწყვეტილებას	 იღებს	 ლანჩხუთის
მუნიციპალიტეტის	საკრებულო	საქართველოს	კულტურის,	სპორტისა	და	ახალგაზრდობის
სამინისტროსთან	 შეთანხმებით.	 ძეგლის	 (ქანდაკების),	 ობელისკის,	 მემორიალური
დაფისა	 და	 სხვა	 მემორიალური	 ობიექტის	 განთავსების	 საკითხი	 ლანჩხუთის
მუნიციპალიტეტის	 საკრებულოში	 განიხილება	 საქართველოს	 კანონის	 „	 საქართველოს
ზოგადი	 ადმინისტრაციული	 კოდექსით“	 დადგენილი	 მარტივი	 ადმინისტრაციული
წარმოების	 წესით.	 ამ	 წესში	 ცვლილებებისა	 და	 დამატებების	 შეტანა	 ხორციელდება
საკრებულოს	დადგენილებით,	კანონმდებლობით	დადგენილი	წესით.

საკრებულოს	 წევრების	 მიერ	 განკარგულების	 პროექტთან	დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	15	წევრი.

მომხრე	საკრებულოს	15	წევრი,	წინააღმდეგი	არც	ერთი.

მიღებულ	იქნა	განკარგულება	N	15	(27.03.2025).

სხვადასხვა	საკითხები:

საკრებულოს	 წევრმა	 დარეჯან	 ბურჭულაძემ	 აღნიშნა,	 რომ	 საქართველოს
პრემიერმინისტრის	 ინიციატივით	 განხორციელებული	 ხელფასების	 მატება	 არ	 შეეხო
მუნიციპალიტეტის	 მიერ	 დაფუძნებულ	 შპს-ებს.	 მისი	 თქმით,	 კარგი	 იქნება,	 თუ
ადგილობრივი	 ხელისუფლების	 მხრიდან	 ეს	 საკითხი	 პრემიერმინისტრის	 წინაშე	 იქნება
დაყენებული.	 ასევე	 მან	 მოსახლეობის	 სახელით	 ითხოვა	 დახმარება,	 რათა	 აღრიცხული
იქნეს	ხეხილზე	და	ციტრუსზე	სტიქიის	შედეგად	მიყენებული	ზარალი.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

საკრებულოს	 წევრმა	 ლოლიტა	 ურუშაძემ	 აღნიშნა,	 რომ	 დიდთოვლობის	 დროს,
მრავალსართულიან	 სახლებზე	 დაზიანდა	 წყლის	 შემკრები	 და	 მის	 შესაკეთებლად	 ბინის
მაცხოვრებლები	ითხოვენ	დახმარებას.

საკრებულოს	 წევრი	 ელისო	 ჭიჭინაძე	დაინტერესდა,	 მოვიდა	 თუ	 არა	 პასუხი	 წერილზე,
საქართველოს	 ეკონომიკისა	 და	 მდგრადი	 განვითარების	 სამინისტროდან,	 რომლის
მიხედვითაც	 ითხოვენ	 ლესის	 ადმინისტრაციული	 ერთეულის	 ცენტრში	 მდებარე	 ორი
ამორტიზებული	შენობა	და	ჭინათში	დაწყებითი	სკოლის	შენობა	საკუთრებაში	გადმოეცეს
ლანჩხუთის	 მუნიციპალიტეტს.	 ის	 ასევე	 დაინტერესდა,	 ლესაში,	 კერძო	 საკუთრებაში
არსებული,	 ყოფილი	 ჩაის	 ფაბრიკის	 ტერიტორიის	 გასუფთავების	 საკითხით,	 სადაც
დარჩენილია	 დანგრეული	 ადმინისტრაციული	 შენობის	 ნარჩენები,	 რომელიც	 საფრთხეს
უქმნის	ამ	ეზოში	მოთამაშე	ბავშვებს.

საკრებულოს	თავმჯდომარემ,	 ბესიკ	ტაბიძემ	 განმარტა,	 რომ	 ლესის	 ადმინისტრაციული
ერთეულის	 ცენტრში	 მდებარე	 ორი	 ამორტიზებული	 შენობის	 შესახებ	 წერილი
გაგზავნილია	 საქართველოს	 ეკონომიკისა	 და	 მდგრადი	 განვითარების	 სამინისტროში	 და
პასუხს	ელოდებიან.

მან	 ასევე	 აღნიშნა,	რომ	ჯურუყვეთის	 ადმინისტრაციულ	ერთეულში,	 სოფელ	 ბაღლეფში
დაზიანებულია	წყალსადენი	მილი	და	იღვრება	დიდი	რაოდენობით	წყალი,	რაც	საჭიროებს
დროულ	რეაგირებას	შესაბამისი	სამსახურის	მხრიდან.

ამით	საკრებულოს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე






